
თბილისის მერია  ორბელიანის მოედნის და მიმდებარე ტერიტორიის რეაბილიტაციას იწყებს. პროექტის პრეზენტაციას თბილისის მერი კახა კალაძე  11 დეკემბერს ორბელიანის მოედანზე გამართავს. ღონისძიბას დაესწრებიან საქართველოს პრემიერ - მინისტრი გიორგი კვირიკაშვილი, პარლამენტის თავმჯდომარე ირაკლი კობახიძე, მთავრობის წევრები,  საკრებულოს თავმჯდომარე და დეპუტატები,  ბიზნეს სექტორი, ასევე პროექტის ავტორები, არქიტექტორები და პროფესიული წრის წარმომადგენლები. 
ორბელიანის მოედნის და მიმდებარე ტერიტორიის რეაბილიტაციას  მერიის დავალებით, თბილისის განვითარების ფონდი პროექტ „ახალი ტფილისის“  ფარგლებში განახორციელებს.
 პროექტი მიზნად ისახავს, ქალაქის ისტორიულ ნაწილში დიდი ტურისტული მარშრუტის შექმნას, ძველი და ახალი რეაბილიტირებული ზონების ერთმანეთთან  დაკავშირებას.
  სარეაბილიტაციო სამუშაოები რამდენიმე ეტაპს მოიცავს: საინჟინრო-საკომუნიკაციო ქსელების რეაბილიტაცია, ისტორიული და რიგითი შენობების რესტავრაცია-რეაბილიტაცია, მიწისქვეშა პარკინგის მშენებლობა, რეაბილიტირებული არეალის კეთილმოწყობა-რედიზიანი,  მწვანე კომპონენტის განახლება და ახალი სივრცეების მოწყობა. 
ორბელიანის მოედნის სარეაბილიტაციო სამუშაოების საერთო ღირებულება 52 მლნ ლარს შეადგენს, რომელიც  ქალაქ თბილისის მერიის ბიუჯეტით დაფინანსდება.  
პროექტის განხორციელების შედეგად, აღნიშნულ ტერიტორიაზე მცხოვრებ მოსახლეობას საგრძნობლად გაუუმჯობესდება საცხოვრებელი პირობები. ასევე, გაიზრდება უძრავი ქონების ღირებულება, დასაქმდება 2000-მდე ადამიანი. ქალაქის ისტორიულ ნაწილში გაჩნდება ახალი, ტურისტულად აქტიური ქუჩები, რაც ეკონომიკის სტიმულირებისთვის მნიშვნელოვანია. 
ორბელიანის მოედნის და მიმდებარე ტერიტორიის რეაბილიტაცია  2018 წლის ბოლოს დასრულდება. 

